
Palestina: Israels, Egypts og PAs kontroll over den
humanitzere situasjonen pa Gazastripa

I kva grad har israelske myndigheiter kontroll over omstende som paverkar den
humaniteere situasjonen i Gazastripa, som tilgang til straum, vatn, mat, helse og
utdanning?

I kva grad har palestinske myndigheiter kontroll over nemnde omstende?

Kva er israelske og egyptiske myndigheiter si forklaring pa at dei opprettheld blokaden
og farer den politikken dei gjer overfor Gazastripa?

Kva er sivilsamfunnsorganisasjonars og FNs meining om korfor israelske myndigheiter
farer den politikken dei gjer overfor Gazastripa?

Landinfo ga i temanotatet Palestina: Humanitzre forhold pa Gazastripen fra desember
2021 ei vurdering av framtidig utvikling pa Gaza — er desse vurderingane er like
aktuelle i dag?

Femten ar med blokade og strenge restriksjonar

Denne responsen tar utgangspunkt i Landinfos temanotat fra desember 2021 som
gir eit grundig innblikk i den humanitzre situasjonen pa Gazastripa. Responsen
gir nokre oppdateringar om korleis situasjonen har utvikla seg det siste halvaret og
hovudmalet er & svare pa i kva grad eksterne politiske myndigheiter, som Israel,
Egypt og PA, rar over den humanitere situasjonen. Gazastripa har i minst femten
ar vore underlagt ein streng israelsk-egyptisk blokade, innfert i kjglvatnet av Den
andre intifadaen (2000-05), da Hamas-rarsla, etter eit mislykka forsgk pa a danne
ei fellesregjering med erkerivalen Fatah, tok kontroll over Gazastripa (2007).

| dag er dei palestinske omrada delt politisk og geografisk: Dei Fatah-dominerte
Palestinske sjglvstyremyndigheitene (PA) styrer (delar av) Vestbreidda med
vestleg og arabisk gkonomisk stette, medan Hamas, primeert stgtta av Qatar og i
nokon grad Iran, styrer Gazastripa. Pa grunn av sanksjonane mot Hamas sitt styre,
har Gazastripa utvikla seg i utakt med Vestbreidda. Israelske myndigheiter held
fram med & kontrollere Gazastripa sitt luftrom, sine maritime omrade og grense-
overgangar, ved unnatak av den sgrlege Rafah-overgangen som blir styrt av

Egypt.



Som vi utdjuper i denne responsen, har blokaden og gjentatte krigshandlingar
mellom Israel og Hamas lagt fundamentale hinder for gkonomisk utvikling, folk si
evne til & rgre seg og deira tilgang til basisressursar som straum, vatn, mat, helse
og utdanning. Det er viktig a understreke at det ikkije ville vere mogleg for Israel a
oppretthalde blokaden pa ein effektiv mate utan statte fra Egypt, som kontrollerer
det meste av rgrsle, import av varer og ressursar langs den sgrlege grensa. Dermed
paverkar Egypt ogsa den humaniteere situasjonen.

Utover dette viser responsen at palestinske interne spenningar farer til ei
fragmentering av samfunnsinfrastrukturen som er med pa a forverre krisa.

Israels kontroll over den humanitzere situasjonen

Elektrisitet og drivstoff

I 2008 vedtok israelsk hggsterett at det var lovleg for staten a «avgrense for-
syninga av drivstoff og elektrisitet» til Gazastripa i «kontekst av den vaepna
konflikten» mellom Israel og Hamas (Ahmed v. Prime Minister 2008). Medan
blokaden har gjort innbyggjarane ner avhengig av a importere israelsk energi for
a klare seg, har Israel pa same tid halde fram med a avgrense tilgangen til straum
(Gisha 2019).

Pa grunn av at Israel ikkje samhandlar med Hamas, blir elektrisiteten pa Gaza-
stripa distribuert av Gaza Electricity Distribution Corporation (GEDCo), som
sidan opprettinga i 1998 har vore eigd av PA (GEDCo u.a.). PA Kjgper straum fra
Israel, som blir levert gjennom nettverskablar som kan gi opptil 120 megawatt i
dagnet (Lieber 2018), og forhandlar om retten til & importere drivstoff (diesel) for
a forsyne det eine kraftverket som finst pa Gazastripa.

Jamvel om Gazastripa har eit eige kraftverk som produserer straum, har kronisk
mangel pa drivstoff til & drive anlegget, darleg skonomi og israelske restriksjonar
gjort anlegget ute av stand til & produsere med full kapasitet (GEDCo 2017).

| 2018, under ei langvarig straummangelkrise pa Gazastripa, opna Israel for a la
Qatar betale for dieselforsyningar til kraftverket, og den gatarske staten har sidan
den gong fungert som ein uformell drivstoffleverander (Boxerman 2021). Ifglgje
FNs kontor for koordinering av humanitaer innsats (heretter OCHA) har ikkje
Gazastripa fatt forsyningar gjennom det egyptiske straumnettet sidan februar 2018
(OCHA 2022a).

OCHA opplyser pa sine nettsider at innbyggjarane pd Gazastripa i 2022 i snitt har
vore avhengig av 437 megawatt kvar dag for a fa dekt sine basisbehov. Medan
straumforsyningar fra Israel i ar har dekt i snitt 119 megawatt kvar dag, har kraft-
verket i Gaza produsert i snitt 75 megawatt. Med andre ord har ein i snitt mangla

Respons Palestina: Israels, Egypts og PAs kontroll over den humanitzare situasjonen pa Gazastripa

LANDINFO - 30. JUNI 2022-2



243 megawatt for & dekke det daglege behovet. I praksis vil dette seie at
innbyggjarane i ar har hatt straum om lag tolv timar om dagen, medan dei har
mangla det dei resterande tolv (OCHA 2022a).

Kroniske og langvarige straumavbrot har fundamentale ringvirkningar for
forretningar, sjukehus, saneringsanlegg og annan ngdvendig infrastruktur.
Straumunderskotet hindrar folk i & planlegge, lagre mat og varme opp eller kjgle
ned hus og leiligheiter. Spesielt ille er situasjonen for dei med fysisk utviklings-
hemmingar som er avhengig av elektrisk utstyr for & rgre seg, som heisar og
elektriske rullestolar (HRW 2020). Straumunderskotet er ogsa sveert utfordrande
for elevar og studentar som er avhengig av lys og internett for a arbeide.

Mangelen pa elektrisitet har sendt innbyggjarar pa sgken etter alternative kjelder
for energi. Mange av sjukehusa pa Gazastripa har dieseldrivne ngdgeneratorar for
a klare seg gjennom straumkutt (MEMO 2018), men er like fullt avhengige av a
importere drivstoff fra Israel og Egypt for a drifte desse. Ifalgje den israelske
menneskerettsorganisasjonn Gisha har det vorte vanleg for internasjonale donorar
og private entrepengrar a tilby lagrentelan for & bygge solcellepanel (Gisha 2017).
Ein forskingsartikkel fra 2022 hevdar at potensialet for & utvikle sol-, vind- og
balgjeenergi pa Gazastripa er stort, men slar ogsa fast at infrastrukturen er
uutivkla: Jamvel om mange husstandar, skolar og sjukehus har installert solcelle-
panel, erstattar framleis ikkje denne teknologien behovet for dieselgenerert straum
(El-Khozondar & El-batta 2022).

I desember 2021 rapporterte israelsk media at Qatar og PA hadde vorte einige om
ein avtale om a forsyne kraftverket pa Gazastripa med israelsk naturgass (Times
of Israel 2021). Qatar skal ha satt til side 60 millionar USD for a bygge ei rgyr-
leidning som forbind det israelske gassfeltet Leviathan med nemnde kraftverk.
Malet med prosjektet skal vere & gi Gazastripa stabil straumforsyning heile dggnet
ved a bruke energi som er bade billigare og reinare enn dagens drivstofflgysing
(Boxerman 2021). Qatar, EU, Israel, Egypt og PA har i fleire ar diskutert
implementeringa av gassforsyning til Gazastripa, utan a bli einige om ei lgysing.
Tidleg i 2021 signaliserte fleire av partane, inkludert det israelske statlege energi-
selskapet, at ein hadde gjort framgang i samtalane og var ner eit gjennomrbot
(Rabinovich & al-Mughrabi 2021).

Ifelgje dei ovannemnde medieomtalane vil prosjektet, i den grad det blir realisert,
bygge vidare pa den etablerte praksisen om at PA (ved hjelp av internasjonale
partar) importerer energi fra Israel. Sjglv om det blir sagt at malet er a realisere
prosjektet i lgpet av 2023 (Rabinovich & al-Mughrabi 2021), hevdar enkelte
israelske kjelder at det enno kan ta mange ar far det star ferdig (Klaiman 2021).
Sidan rgyrleidningen skal ga via Israel, vil prosjektet sdleis ikkje utfordra Israels
posisjon som den dominerande straumleverandgren til Gazastripa. Etter alt &
demme vil Israel framleis ha kontroll over straumtilferselen til omradet.

Vatn

| 2018 atvara ei rekke humanitzare organisasjonar om ei vasskrise pa Gazastripa.
Fleire ar med overutvinning av vatn hadde gjort at omradet sin eine kystakvifer,
kjelda til 95 % av drikkevatnet, ikkje lenger rakk a bli fylt opp med nedbar.
Resultatet var at ubehandla (eller ikkje tilstrekkeleg behandla) kloakkvatn som
dagleg blir pumpa ut i havet, hadde byrja & drive inn i akviferen og forureine
drikkevatnet (OCHA 2018).

Jamvel om det finst fleire donorstgtta saneringsanlegg pa Gazastripa for a
behandle drikkevatn, gjer det kroniske straumunderskotet at desse ikkje fungerer
optimalt. Samtidig forbyr Israel import av ein betydeleg del av vedlikehalds-
utstyret som er naudsynt for a drifte desse anlegga. | 2019 rapporterte UNICEF at
berre eitt av ti hushald pa Gazastripa hadde direkte tilgang pa trygt vatn (von
Medeazza 2019). Seinast i fjor haust hevda Euro-Med Human Rights Monitor at
97 % av drikkevatnet pa Gazastripa var udrikkeleg (Euro-Med Human Rights
Monitor 2021).

Mangelen pa reint vatn har alvorlege konsekvensar for helse og hygiene. | oktober
2021 sa Euro-Med Human Rights Monitor og Global Institute for Water, Environ-
ment and Health i ein felles appell til FNs menneskerettsrad, at vassforureining er
skuld i ein fjerdedel av all sjukdom pa Gazastripa og at 12 % av dgdsfall blant
sma barn og spedbarn, er knytt til tarmsjukdomar som kjem av forureina vatn
(Euro-Med Human Rights Monitor 2021).

I juni 2022 rapporterte Reuters at situasjonen ved strender og kystomrade langs
Gazastripa hadde blitt noko betre dei siste manadane fordi ei rekke donorstgtta
kloakkbehandlingsanlegg hadde kunne trappe opp innsatsen (al-Mughrabi 2022).
Ifelgje det lokale Miljgkvalitets- og vasstilsynet, som tilhgyrar Hamas-regjeringa,
var omlag 65 % av strendene no a rekne for trygge og reine (al-Mughrabi 2022).

Dette gir eit bilde av korleis vasskvaliteten heng tett saman med tilgangen til
elektrisitet og importvarer, og er talande for korleis blokaden i aller sterste grad
definerer begge.

Mat

Mangelen pa reint vatn og tilgang til stabil elektrisitet har ogsa konsekvensar for
kosthald og ernaring. Nar det er sagt, er det i all hovudsak mangel pa kjgpekraft
som er den starste utfordringa for folks matsikkerheit pa Gazastripa. Mat-
sikkerheit vil seie at folk har trygg og gkonomisk tilgang pa nok og trygg mat til
eit fullverdig kosthald.

I kjglvatnet av krigen i mai 2021 rapporterte Verdas matvareprogram at sjglv om
tilgangen til mat via lokale marknadar var minimalt paverka av konflikten, farte
valden til at om lag 20 000 arbeidarar mista inntekta si, medan restriksjonar pa
import av landbruksprodukt farte til betydelege tap for bgnder (WFP 2021). 7 av
10 hushald pa Gazastripa skal pa dette tidspunktet ha vore utan matsikkerheit

(WFP 2021). Ein forskingsartikkel basert pa feltarbeid fra same tidspunkt, fann at
30 % av barn fra familiar utan matsikkerheit, lei av akutt underernaring (EI
Bilbeisi et al. 2022).

Sidan har befolkninga sin evne til a sikre seg mat vorte forverra betrakteleg pa
grunn av den russiske invasjonen av Ukraina. Gazastripa importerer mellom anna
russisk kveite og ukrainsk vegetabilsk olje via Israel, og i april 2022 rapporterte
lokale media at prisane pa basisvarer som kveite, matolje, sukker og belgfrukter
hadde stege betrakteleg (Mahmoud 2022).

I tillegg til & sydeleggje den lokale gkonomien, hindrar blokaden befolkninga i &
utnytte lokale ressursar og a vere sjglvforsynt med ravarer fra bade hav og land.
Ei stadig fluktuerande nautisk grense som hindrar dei alle fleste fiskarane fra a na
ut til djupe havomrade, israelske atak mot palestinske batar og forbod mot a
importere delar for a reparere batmotorar og anna maskineri, har over tid vore
med pa & kvele fiskenaringa (Aludani 2022; MEMO 2021). Samtidig skapar over-
befolkning, vassmangel og avgrensa tilgang til landomrade langs grensa mot
Israel store utfordringar for landbruk og bander (Gaza Urban & Peri-urban

Agriculture Platform 2021).

Israel (og Egypt) ville kunne forbetre matsikkerheita pa Gazastripa betrakteleg
ved a gi fleire reiselgyve til palestinske arbeidarar (sja under) og legge til rette for
meir fiske.

Helse

Helsevesenet pa Gazastripa bestar av eit lappeteppe av lokale og internasjonale
aktgrar som driftar eit mangfald av private og offentlege tenester (Landinfo 2021,
s. 31). Dei viktigaste aktgrane kan i grove trekk delast inn i tre kategoriar: 1) Det
palestinske helsedepartementet, 2) FN-byraet UNRWA og andre donorstgatta
helsetilbod, og 3) kommersielle aktgrar. | tillegg kjem spesialiserte helse-
institusjonar i dei omkringliggjande omrada.

Til trass for mangfaldet av aktarar, er helsesektoren ute av stand til a takle dei
humanitaere utfordringane. Helseinfrastrukturen pa Gazastripa er i stor grad prega
av blokaden, og har i lengre tid lidd av eit akutt underskot pa medisinar, utstyr,
spesialiserte legar, og myndigheitene sin manglande evne til & betale helse-
personell (Alkhaldi et al. 2021).

Israel forbyr import av ei rekke utstyr og medisinske produkt som kan tenkast a
kunne utnyttast til militeere faremal («dual use»). | april 2022 uttalte Helse-
departementet pa Gazastripa at blokaden hindrar import av 47 % av essensielle
medisinar, 21 % av medisinske forbruksvarer og 60 % av naudsynt laboratorie-
utstyr (Majid 2022). Lista er i stadig endring og tar lite omsyn til presserande
humaniteere eller medisinske behov. Forboda rammar spesielt pasientar som treng
stralebehandling, dialyse, hjarteoperasjonar etc. (MAP & al Mezan 2022, s. 6).

Dette gjer at tusenvis av pasientar arleg (om lag 15 000 i 2021) ma gjennom ein
krunglete byrakratiske prosess for a fa plass pa sjukehus pa Vestbreidda, i Aust-
Jerusalem, Israel, Egypt eller andre land der helsetilboda er betre. Bade israelske
og egyptiske myndigheiter praktiserer eit system der pasientar ma sgke om a
forlate Gazastripa for & fa behandling, og prosessen — som kan vere sveert tid-
krevjande — endar ofte i avslag utan oppgitt grunn. 1 ein uttale fra juni 2022 hevda
helsemyndigheitene pa Gazastripa at 40 % av alle pasientar blir hindra i a reise fra
Gaza for & ta imot behandling andre stader (Majid 2022). Sjglv dei som far inn-
vilga sgknaden, ma ofte rekne med a flytte behandlinga fleire gonger, mens dei
ventar pa at sgknaden skal bli behandla. Blokaden hindrar ogsa palestinsk helse-
personell i & forlate Gazastripa for a delta pa eksterne kurs, konferansar og styrke
sin faglege kompetanse (MAP & al Mezan 2022, s. 3).

Usikkerheit, fattigdom og stengsel gar utover psykisk helse. Verdas helse-
organisasjon skreiv i 2019 at langvarig eksponering for vald og vedvarande
okkupasjon har gjort psykiske lidingar til ei av dei sterste folkehelseutfordringane
i dei palestinske omrada inkludert Gazastripa (WHO 2019, s. 5). MyKkje tyder pa
at behovet for psykisk helsevern har stige etter utbrotet av Covid-19 og ikkje
minst sidan krigen i mai 2021. Spesielt barn er i faresona. | juni 2022 lanserte
Redd Barna ein rapport som slo fast at talet pa barn med emosjonelle traume,
hadde stige fra 55 % til 80 % sidan 2018.

Det er ei kjensgjerning at interne palestinske spenningar er med pa a komplisere
tilgangen til helsehjelp pa Gazastripa. Da Hamas tok over Helsedepartementet i
2007, gjekk offentlege tilsette fra PA ut i streik, og helsevesenet var nzr ein
fullstendig kollaps (Hovdenak 2010, s. 17). Sidan den gong har forhaldet mellom
Hamas og PA vore prega av bade gjensidig avhengigheit og konkurranse, der
pragmatiske lgysingar trumfar etableringa av ein robust offentleg helseinfra-
struktur. Grunna Israels sanksjonar er Hamas avhengig av a koordinere pasient-
tilvisingar og bestilling av medisinar og medisinsk ustyr med PA, som held fram
med a betale lgn til enkelte offentlege tilsette pa Gazastripa (Jebril & Deakin
2022). Avhengigheita av PA for a styre helsesektoren har fart til ei fragmentering
av helsevesenet, der fraksjonstenking og politisk klientelisme er med pa & hindre
utviklinga av effektive, offentlege tenester (Jebril & Deakin 2022, s. 2).

Utdanning

Pa Gazastripa er barnehagar, skolar og universitetssektoren underlagt
Departementet for kunnskap og hggare utdanning, medan UNRWA organiserer
barnehagar og skolegang for flyktningbefolkninga. Da Hamas byrja & ta over
utdanningssektoren i 2007, statte rersla pa store utfordringar i og med at det
internasjonale samfunnet ikkje ville godkjenne vitnemal fra Hamas-organiserte
skolar (Brenner 2017, s. 52). For & unnga full boikott godtok Hamas at PA tok del
i & utforme pensum, slutteksamen og vitnemal for vidaregaande elevar pa Gaza-
stripa (Hovdenak 2010, s. 20). UNRWAs lzringsmateriale er ogsa basert pa det
PA bruker pa Vestbreidda.

Jamvel om desse formene for samarbeid mogleggjer utdanning pa Gazastripa,
legg blokaden tunge faringar for barnehage-, skole-, og universitetskvardagen.
Hyppige elektrisitetskutt, overfylte klasserom, krigstraume og darlege
gkonomiske kar gar utover konsentrasjonsevna og leeremoglegheitene til elevar og
studentar i alle aldrar. I ei undersgking som menneskerettsorganisasjonen al
Mezan publiserte i august 2021, hevda 185 av 668 intervjua skoleelevar at dei
hadde opplevd a bli utsett for vald av israelske styrkar i form av skyting eller
luftatak, medan neer halvparten kjende seg utrygge i omradet der dei budde (al
Mezan 2021, s. 5).

Utan & oppgi konkrete tal, skreiv Human Rights Watch i juni 2022 at studentar og
akademikarar pa Gazastripa opplever hyppige avslag pa sgknadar om utveksling
til Vestbreidda sine utdanningsinstitusjonar (HRW 2022) og at blokaden saleis
hindrar akademisk kontakt med omverda.

Palestinske myndigheiters paverknad pa den
humanitare situasjonen

Som forklart over, blir ressursar som elektrisitet, vatn, mat, helse og utdanning
forvalta av palestinske myndigheiter, lokale ikkje-statlege organisasjonar, det
internasjonale donorsamfunnet og private aktgrar. Nar det er sagt, er desse
aktgrane sitt handlerom for & handtere den prekere humaniteere situasjonen sveert
innskrenka pa grunn av blokaden. Gazastripa er heilt avhengig av at Israel og
Egypt held grensene opne for bade folk og varer for at samfunnet skal fungere. Ei
rekke tredjepartsland, som Qatar, Saudi-Arabia, Tyrkia og andre, har ofte tatt pa
seg rolla som meklarar mellom lokale styresmaktar og Israel, men etter femten ar
med vedvarande blokade er det inntil vidare sveert lite som tyder pa at slike former
for mekling farer til substansielle endringar.

Fraveret av direkte diplomatisk kontakt mellom Israel og Hamas, som er det de
facto styrande partiet pa Gazastripa, gjer at drifta av kritiske samfunnstrukturar
blir fragmentert og politisert. Som vi har sett, er dette spesielt synleg i energi-
sektoren og helsevesenet, der Hamas i stor grad er avhengig av PA for a sikre
avtalar med Israel om import av ressursar og frakt av pasientar pa tvers av
grensene osv.

Jamvel om denne forma for praktisk samarbeid mellom politiske rivalar lettar pa
trykket, har ho ogsa vist seg & skape uorden. Konkurranse og kniving om ressursar
mellom Hamas og Fatah (som styrer PA), har periodevis hatt ein direkte negativ
effekt pa den humanitzre situasjonen. |1 2017-18 iverksette for eksempel PA fleire
tiltak for & presse Hamas til forhandlingsbordet. Dette innebar mellom anna &
halde tilbake medisinske forsyningar til Gazastripa (Rasgon 2017) og a stoppe a
betale for israelske straumforsyningar (Heller 2017). Seinast hausten 2021

kritiserte Hamas PA for a trekke seg ut av ein avtale som ville ha latt Qatar nytte
PA-tilknytte bankar for a betale lgningar til offentlege tilsette (Reuters 2021).

Med andre ord har PA, gjennom diplomatiske forbindingar til Israel, i nokon grad
makt til & paverke den humanitzre situasjonen — i alle fall nar det gjeld evna til &
avgrense tilfarselen av naudsynte ressursar. Pa den andre sida er det lite som tyder
pa at verken Hamas eller PA har openberre moglegheiter til & utfordre stengselet.

Israels og Egypts forklaring pa blokaden

Israel sitt sikkerheitskabinett erkleerte i september 2007 at Hamas si overtaking av
Gazastripa hadde gjort omradet til eit «fiendtleg territorium,» og at & avgrense
forsyninga av ressursar til omradet var eit sikringstiltak for a hindre at Hamas
kunne utnytte elektrisitet og drivstoff til & bygge rakettar eller styrke sin militeere
infrastruktur. Vidare etablerte kabinettet at i den grad Israel hadde eit ansvar over-
for Gaza si sivilbefolkning, var dette avgrensa til & sargje for eit minstemal av for-
syningar for & hindre ei humanitzr krise (Ministry of Foreign Affairs (Israel)
2007). Sidan den gang har Israel heldt fast pa at blokaden handlar om tryggleik,
og ikkje er «politisk motivert» (Statsministaer Naftali Bennet sitert i Lyons &
Calzonetti 2022).

Egypts insentiv for a oppretthalde blokaden av Rafah-grensa er i stor grad
motivert av to faktorar: 1) leiarskapen sin skepsis til Hamas-rersla og frykt for at
Den muslimske brorskapen (som tidlegare formelt var ein alliert av Hamas) skal
vekse seg stor pa heimebane og 2) behovet for & dyrke gode diplomatiske band
med USA og Israel, og hevde seg som ein ngkkelforhandlar i palestinske affeerar
(Karmon 2013, s. 117; Raghavan 2021).

Synet til sivilsamfunnsorganisasjonar og FN

Det er eit utbreidd synspunkt blant lokale og internasjonale menneskeretts-
organisasjonar og FN-organisasjonane som koordinerer ngdhjelpsinnsatsen pa
Gazastripa, at blokaden er politisk motivert, og at sanksjonane Israel og Egypt
praktiserer mot Gazastripa gar langt utover statane sine tryggleiksbehov.

Nokre av desse organisasjonane har i trad med femtenarsmarkeringa av blokaden,
argumentert for at han er ei form for kollektiv avstraffing (MAP & al Mezan
2022; OXFAM 2022), meint for & undertrykke og dominere palestinarane
(Amnesty International 2022), og del av ein israelsk separasjonspolitikk (HRW
2022) med mal & isolere innbyggjarane fra omverda og spesielt Vestbreidda
(OHCHR 2022). FN-leiinga har pa si side vore meir avmalt i skildringane av
motiva bak blokaden, men har like fullt tatt il orde for & oppheve han (The
Independent 2017).

Ein fluktuerande blokade, veksande humanitzre behov

Tilgang til reisetillatingar, varer og ressursar kan fluktuere mykje. Grunna
lettingar i Covid-19-relaterte reiserestriksjonar, slepp Israel no inn fleire
palestinske arbeidarar enn i 2021. OCHA rapporterte i april 2022 at Israel
godkjente nar 28 600 unike utreiselayve, fire gonger fleire enn det manadlege
gjennomsnittet for 2021 (OCHA 2022b). Dei aller fleste var dagarbeidarar pa
oppdrag i Israel. Same manad godkjente Egypt om lag 7700 utreiselgyve, 30 %,
feerre enn gjennomsnittet for 2021 (OCHA 2022b).

| kjglvatnet av krigen mellom Hamas og Israel i mai 2021, letta Israel pa import-
forbodet av byggematerialar som grus, sement og stal, for & tillate ei gjenopp-
bygging av hus og enkelte former for infrastruktur som vart gydelagt i kampane
(Federman & Shurafa 2021). Pa si side sargja Egypt for a la ngdhjelp og
konstruksjonskonvoiar sleppe inn gjennom Rafah-grensa (Akram 2022).

Dette endrar likevel ikkje nemneverdig pa dei humanitere forhalda. | forste
kvartal av 2022 rapporterte Det palestinske statlege statistikkbyraet at narare
halvparten av Gaza si befolkning var arbeidsledige (PCBS 2022); blant dei hggste
tala i verda. Verdsbanken gar ut ifrd at om lag 60 % lever under fattigdomsgrensa
(WB 2021), og anslar at talet vil stige dei kommande ara om blokaden, det interne
skiljet mellom Vestbreidda og Gaza og stagneringa av bistand held fram (WB
2022).

Den humanitare situasjonen blir i stor grad definert av Israels og Egypts behov,
og det er lite som tyder pa at det vil endre seg utan substansielle politiske
lgysingar. Landinfo bekreftar med dette at vurderingane som vart gjort i tema-
notatet fra desember 2021, er like aktuelle i dag.

Om Landinfos responsar

Utlendingsforvaltninga si fageining for landinformasjon (Landinfo) innhentar og analyserer informasjon
om samfunnsforhold og menneskerettar i land som Utlendingsdirektoratet (UDI), Utlendingsnemnda
(UNE) og Justis- og beredskapsdepartementet har behov for kunnskap om.

Landinfos responsar er basert pa opplysningar frd ngye utvalde informasjonskjelder, og kan bygge pa
béade skriftleg og munnleg kjeldemateriale. Opplysningane er behandla i samsvar med anerkjende
kvalitetskriterium for landinformasjon og Landinfo sine retningsliner for kjelde- og informasjonsanalyse.

Ein respons er eit svar pa konkrete spgrsmal som saksbehandlarar i utlendingsforvaltninga har stilt
Landinfo, og er ikkje meint & vere utfyllande utgreiingar om eit tema. Responsane er utarbeida innafor
korte fristar, og kjeldegrunnlaget er ikkje alltid like breitt som i temanotata.

Landinfo er ei fagleg uavhengig eining, og informasjonen som presenterast, kan ikkje bli tatt til inntekt
for eit bestemt syn pa kva praksis bar veere i utlendingsforvaltninga si behandling av seknadar. Landinfo
sine responsar gir heller ikkje uttrykk for norske myndigheiter sitt syn pa dei omtalte landa og forholda.

